《十住毘婆沙論》卷7

〈歸命相品〉第14

《十住毘婆沙論》卷7

〈歸命相品〉第十四

(大正26，54b5-55c27)
一、在家應多行財施亦應行三歸依等餘善法

上已解說財施法施，今更分別。

白衣在家者，應多行財施，餘諸善行法，今當復解說。
(一)在家人應當多行財施，出家人應當多行法施之理由
是二施中，在家之人當行財施，出家之人當行法施。何以故？

1. 在家法施不及出家，以聽者於在家人信心淺薄故
在家法施不及出家，以聽受法者，於在家人信心淺薄故。

2.出家人於法通達，為眾解說無畏，非在家人所能及
又在家之人多有財物；出家之人，於諸經法讀誦通達
，為人解說，在眾無畏，非在家人
之所能及。

3.出家人易使聽者起恭敬心

又使聽者起恭敬心，不及出家。

4.出家人說法易降伏人心

又若欲說法降伏人心，不及出家。

5.出家人先自修行法，然後教餘人，人易信受
如說：

先自修行法，然後教餘人，乃可作是言：汝隨我所行
。
是事出家者所宜，非在家者所行。

6.善法寂滅，是出家者之所應行
又說：
身自行不善，安能令彼善？自不得寂滅，何能令人寂？
是故身自善，能令彼行善，自身得寂滅，能令人得寂。
善法寂滅，是出家者之所應行。
7.出家人，於聽法者恭敬心勝
又出家之人，於聽法者恭敬心勝。
8.出家人若樂財施，則妨修行
又出家之人，若行財施，則妨餘善；又妨行遠離阿練若處、空閑林澤。
出家之人若樂財施，悉妨修行如是等事。
9.出家人若行財施，必至聚落與白衣從事、言說，見聞聲色，諸根難攝，發起三毒障礙修道
若行財施，必至聚落與白衣從事，多有言說；若不從事，無由得財；若出入聚落，見聞聲色，諸根難攝，發起三毒；又於持(54c)戒、忍辱、精進、禪定、智慧心薄。
10.出家人與白衣從事，利養垢染，發起愛恚慳嫉煩惱，或不自制，或乃致死，或得死等諸惱苦患
又與白衣從事，利養垢染，發起愛恚、慳嫉煩惱，惟心思惟力而自抑制，心志弱者或不自制，或乃致死，或得死等諸惱苦患。
貪著五欲，捨戒還俗故，名為「死」。
或能反戒，多起重罪，是名「死等諸惱苦患」。
11.結說
以是因緣故，於出家者稱歎法施，於在家者稱歎財施。
如是廣說在家菩薩所行財施。
(二)釋「餘諸善行法」
餘諸善行今當說之。
發心菩薩先應歸依佛、歸依法、歸依僧。從三
歸所
得功德，皆應迴向阿耨多羅三藐三菩提。
二、三歸依
復次，
歸依佛法僧，菩薩所應知。
菩薩應當如實善解歸依佛、歸依法、歸依僧。
(一)第一說
1.歸依佛
問曰：云何名為歸依佛？
答曰：  不捨菩提心，不壞所受法；不捨
大悲心，不貪樂餘乘；
如是則名為，如實歸依佛。
◎菩提心者：發心求佛不休、不息、不捨是心。

◎不壞所受法者：謂
菩薩各受
所樂善法戒行，是行應行、是不應作，若應諸波羅蜜，若應四功德處，如是等種種善法，為利益眾生故，受持修行不令毀缺。

◎大悲心者：欲度苦惱眾生為求佛道，乃至夢中亦不離大悲
。

◎不貪餘乘者：深信樂佛道故，不貪聲聞、辟支佛乘。

有是法故，當知如實歸依佛。

2.歸依法

問曰：云何名為歸依法？

答曰：  親近說法者，一心聽受法，念持而演說，名為歸依法。
◎說法者於佛深法解說敷演，開示善惡斷(55a)諸疑惑，常數親近，往至其所，供養恭敬。

◎一心聽受，以憶念力、執持不忘，思惟籌量、隨順義趣，然後為人如知演說。

以是法施功德，迴向佛道，是名歸依法。

3.歸依僧

問曰：云何名為歸依僧？

答曰：  若諸聲聞人，未入法位者，令發無上心，使得佛十力
。

先以財施攝，後乃以法施，深信四
果僧，不分別貴眾。

求聲聞功德，而不證解脫，是
名歸依僧，又應念三事
。

(1)釋「若諸聲聞人，未入法位者，令發無上心，使得佛十力」

◎聲聞人者：成聲聞乘。

◎未入法位者，於聲聞道未得必定，能令此人發佛道心而得十力。

◎若入法位者，終不可令發無上心，設或發心亦不成就，如《般若波羅蜜》中，尊者須菩提所說：「已入正法位，不能發無上心。何以故？是人於生死已作障隔，不復往來生死、發無上心。」

(2)釋「先以財施攝，後乃以法施，深信四果僧，不分別貴眾」

◎先以財施攝者，以衣服飲食，臥具醫藥，所須之物攝出家者。

◎以衣服、飲食、臥具、醫藥、雜香、塗香攝在家者。

◎以攝因緣，生親愛心，所言信受，然後法施，令發無上道心。

◎果僧者：四向、四果。

◎眾者：於佛法中，受出家者
相，具持諸戒未有果向，不分別如是僧，以離恩愛奴故名為貴僧。

信樂空、無相、無願，而不分別戲論
，依止是僧，名為歸依僧。

(3)釋「求聲聞功德，而不證解脫，是名歸依僧，又應念三事」

◎求聲聞功德，而不證解脫者：知是僧持戒、具足禪定、具足智慧、具足解脫、具足解脫知見，具足三明
六通
，心得自在、有大威德，捨世間樂、出魔境界，利譽(55b)稱樂不以為喜，衰毀譏苦不以為憂，常行六捨
，得八解脫
，隨佛所教，有行道者、有解脫者，行一道者，破二種煩惱
，善知三界，善通四諦、善除五蓋
，安住六和敬法
，具足七不退法
，八大人覺
，捨離九結
，得聲聞十種力，成就如是諸功德者
，名為佛弟子。

◎眾求如是功德，不求其解脫，何以故？

深心信樂佛無礙解
故，是名歸依僧。

(二)第二說

復次！
◎若聞章句文字法，即得念實相法，名為歸命法。

◎若見聲聞僧，即念發菩提心諸菩薩眾，是名歸依僧。

◎見佛形像，即念真佛，是故
歸依佛。

1.釋「念真佛」

問曰：云何名為念真佛？

答曰：如《無盡意菩薩經》
中，說念佛三昧義。

◎念真佛者，不以色、不以相、不以生、不以性
、不以家；不以過去、未來、現在；不以五陰、十二入、十八界；不以見聞覺知
；不以心意識；不以戲論行；不以生滅住；不以取捨；不以憶念分別；不以法相；不以自相；不以一相、不以異相；不以心緣數；不以內外；不以取相覺觀；不以入出；不以形色相貌；不以所行威儀；不以持戒、禪定、智慧、解脫、解脫知見；不以十力、四無所畏諸佛
法。

◎如實念佛者，無量，不可思議，無行、無知；無我我所；無憶無念；不分別五陰、十二入、十八界；無形、無礙、無發、無住、無非住；不住色、不住受想行識；不住眼色、不住眼識；不住耳聲、不住耳識；不住鼻香、不住鼻識；不住舌味、不住舌識；不住身觸、不住身識；不住意法、不住意識；不住一切諸緣(55c)、不起一切諸相、不生一切動念憶想分別等，不生見聞覺知，隨行一切正解脫相，心不相續，滅諸分別，破諸愛恚，壞諸因相，除斷先際、後際、中際，究暢明了無有彼此。無動故無喜，不受味故無樂，本相寂滅故無熱，心無所營故解脫；相無色故無身，不受故無受、無想故無結、無行故無為、無知故無識；無取故無
行，不捨故非不行；無處故無住；空故無來，不生故無去；一切憶念心心數法及餘諸法，不貪、不著、不取、不受、不然、不滅，先來不生，無有生相，攝在法性，過眼色虛空道，如是相名為真念佛
。

2.釋「念法」
(1)又念法者，佛法是善說，得今世報無有定時，可得觀察善。將至道智者，內知初中後善言、善義、善淳、善無雜，具足清淨。能斷貪欲，能斷瞋恚，能斷愚癡，能除慢心，能除諸見，能除疑悔，能除憍貴，能除諸渴。破所歸趣
，斷相續道，盡愛離欲，寂滅涅槃。如是相，名為念法。
以空、無相、無願，不生不滅畢竟寂滅，無比無示。如念佛義中說。

(2)又念法有三種：
◎從佛法是善說，至具足清淨，名為道；
◎能斷貪欲，至寂滅涅槃，名為涅槃；
◎空等至無比無示，名為法體。

3.釋「念僧」
◎又念僧者，如先說
僧功德。

(三)第三說

念是三寶得決定心。

◎以如是念，求於佛道而行布施，是名歸依佛。

◎為守護法而行布施，是名歸依法。

◎以是布施起迴向心，成佛道時，攝菩薩、聲聞僧，是名歸依僧。

�  達＝利【宋】【元】【明】【宮】。(大正26，54d，n.3)


�  人＝者【宋】【元】【明】【宮】。(大正26，54d，n.4)


�  [1]《十住毘婆沙論》卷14〈分別二地業道品之餘〉(大正26，98b29- c14)：


若生善處，若生惡處，皆屬十善、十不善道， 


我知是世間諸業因緣有無有定主；是故我應先自行十善道，然後令諸眾生亦住十善道。


問曰：何以故，要先自住十善道，後乃令他住耶？


答曰：行於惡業者，令他善不易，自不行善故，他則不信受。


若惡人自不行善，欲令他行善者，則為甚難，何以故？是人自不行善，他人不信受其語，如偈說：


　　		  「若人自不善，不能令他善；若自不寂滅，不能令他寂。


　　		    以是故汝當，先自行善寂，然後教他人，令行善寂滅。」


是菩薩當如是行善法。


[2]參見印順導師著《學佛三要》(p.145- p.154)。


[3]參見印順導師著《我之宗教觀》(p.62- p.65)：「修身為本的大道，可以略分為二階，我們的身心是不清淨的，思想有錯誤，行為多有不妥當，由於自己的身心不淨，所作都成為生死邊事，煩惱與不淨業，招感了種種苦果，所以，學佛應先將自己的身心轉變過來，使成為清淨的，超過一般的；這叫自利，也叫『般若道』，因為凡夫都是情識衝動的，缺乏正智，以致一切是顛倒雜染，這非要有般若(智慧)，才能轉化身心：這是第一階，利他為第二階，也叫『方便道』，自己學習成就，才可以利人，如自己還墮在水裡，不會浮水，這怎麼能救別人呢？至少要學會游泳的本領才得，依大乘的真義來說，菩薩是應該先利人的，也就是利他為先，從利他中去完成自利。」


�  三＝二【宮】。(大正26，54d，n.6)


�  所＝依【明】。(大正26，54d，n.7)


�  捨＝離【宋】【元】【明】【宮】。(大正26，54d，n.8)


�  謂＝諸【宋】【元】【明】【宮】。(大正26，54d，n.9)


�  受＝愛【宋】【元】【明】【宮】。(大正26，54d，n.10)


� 《大毘婆沙論》卷31〈雜蘊品〉第1(大正� HYPERLINK "javascript:showtaisho('bk=27&pn=159&co=2')" �27，159b�17-29)︰


問：何故名大悲？大悲是何義？


答：拔濟有情增上苦難，故名大悲；謂從地獄、傍生、鬼趣大苦難中拔濟令出，安置人天喜、樂等處。


復次，拔眾生出增上淤泥，故名大悲；謂有情類沒在煩惱大淤泥中，授正法手拔之令出，


安置聖道及道果中。


復次，授諸有情增上義利，故名大悲；謂教眾生斷三惡行，修三妙行，種植尊貴富樂種


子，感得尊貴大富樂果，形色美妙，眾所樂見，膚體細軟，光明清淨，或為輪王，或作


帝釋，或為魔王，或作梵王，展轉乃至或生有頂，或復種植三乘種子，引得三乘菩提涅


槃，如是皆由大悲威力。


�  [1]《十住毘婆沙論》卷1〈入初地品〉第2(大正26，24b23-c2)： 


問曰：何等是佛十力？


答曰：佛悉了達一切法因果，名為初力。如實知去、來、今所起業果、報處，名為二力。


如實知諸禪定三昧，分別垢、淨、入、出相，名為三力。如實知眾生諸根利、鈍，名為四力。如實知眾生所樂不同，名為五力。如實知世間種種異性，名為六力。


如實知至一切處道，名為七力。如實知宿命事，名為八力。如實知生死事，名為九力。如實知漏盡事，名為十力。


[2]《十住毘婆沙論》卷11〈四十不共法中善知不定品〉(大正26，82b6-83a24)。 


�  四＝依【宋】【元】【明】【宮】。(大正26，55d，n.1)


�  是＝一【宮】。(大正26，55d，n.2)


�  《雜阿含經》卷30 (99經) (大正2，216a6-a8 )：「何等為三事決定，不生疑惑？謂於佛決定離於疑惑，於法、僧決定離疑惑，是名三法決定離疑惑。」


�  [1]《小品般若波羅蜜經》卷1(大正8，540a16-21)：「若諸天子未發阿耨多羅三藐三菩提心者，今應當發！若人已入正位，則不堪任發阿耨多羅三藐三菩提心，何以故？已於生死作障隔故。是人若發阿耨多羅三藐三菩提心，我亦隨喜，終不斷其功德，所以者何？上人應求上法。」參見《大智度論》卷54，(大正25，442c4-9)


[2]《維摩詰所說經》卷中〈文殊師利問疾品第五〉(大正14，549b4-b16)：「若見無為入正位者，不能復發阿耨多羅三藐三菩提心，譬如高原、陸地不生蓮華，卑濕淤泥乃生此華，如是見無為法入正位者，終不復能生於佛法，煩惱泥中乃有眾生起佛法耳，又如殖種於空終不得生，糞壤之地乃能滋茂，如是入無為正位者不生佛法，起於我見如須彌山，猶能發于阿耨多羅三藐三菩提心生佛法矣，是故當知一切煩惱為如來種，譬如不下巨海不能得無價寶珠，如是不入煩惱大海，則不能得一切智寶。」


[3] 參見印順導師著《初期大乘佛教之起源與開展》p.650- p.651： 


「《般若經》中廣舉譬喻，形容棄般若法門而取聲聞經者的無知，對於傳統佛教，採取了尊重又貶抑的立場，這不但維護了般若法門，也有誘導聲聞修學般若法門的意義，誘導聲聞修學最顯著的例子，如《小品般若波羅蜜經》卷1(大正8，540a)說：


「若諸天子未發阿耨多羅三藐三菩提心者，今應當發！若人已入正位，則不堪任發阿耨多羅三藐三菩提心，何以故？已於生死作障隔故，是人若發阿耨多羅三藐三菩提心，我亦隨喜，終不斷其功德，所以者何？上人應求上法。」


『入正位』，是『入正性離生』的舊譯，『入正位』，聲聞行者就得『須陀洹』(初果)，最多不過七番生死，一定要入無餘涅槃，這樣，就不能長在生死中修菩薩行，所以說：「已於生死作障隔」，如只有七番生死，就不可能發求成佛道的大心，所以說：『不堪任』，這是依佛教界公認的教理說，經上又說：如「入正位」的能發大菩提心，求成佛道，也是隨喜讚歎的，因為上人── 聲聞聖者，是應該進一步的求更上的成佛法門，說聲聞聖者不可能發心，又鼓勵他們發心修菩薩道，這是不否定部派佛教的教義，而暗示了聲聞聖者迴心的可能，特別是〈大如品〉，依『如』── 真如(tathatā)而泯『三乘人』與『一(菩薩)乘人』的差別，消融了二乘與菩薩的對立。」


� 〔者〕－【宋】【元】【明】【宮】。(大正26，55d，n.3)


� 《起世因本經》卷8〈鬪戰品〉第9(大正1，405a-405b )：「諸比丘！若念有我，則是邪念，則是有為，則是戲論；若念無我，亦是戲論。乃至有色、無色，有想、無想、非有想、非無想，悉是戲論。諸比丘！所有戲論皆悉是病，如癰、如瘡，猶如毒箭。於其中，有多聞聖者，智慧之人，知此戲論諸過患已，樂無戲論，守心寂靜，多所修行。」


� 《雜阿含經》卷31(大正2，223 b13-15)：「有無學三明，何等為三？謂無學宿命智證通，無學生死智證通，無學漏盡智證通。」


� 《長阿含經》卷9(10經)(大正1，54b9-11)：「云何六證法？謂六神通。一者、神足通證。二者、天耳通證。三者、知他心通證。四者、宿命通證。五者、天眼通證。六者、漏盡通證。」


� 《雜阿含經》卷13 (338經) (大正 2，93a )：「世尊告諸比丘：有六捨行，云何為六？諸比丘！謂眼見色捨，於彼色處行，耳聲、鼻香、舌味、身觸、意識法捨，於彼法處行，是名比丘六捨行。」


� 《大毘婆沙論》卷84 (大正� HYPERLINK "javascript:showtaisho('bk=27&pn=434&co=2')" �27，434b�15- 23)︰


「八解脫者：(一)有色觀諸色解脫；(二)內無色想、觀外色解脫；(三)淨解脫身作證具足住；(四)超諸色想、滅有對想、不思惟種種想、入無邊空、空無邊處、具足住解脫；(五)超一切空無邊處、入無邊識、識無邊處、具足住解脫；(六)超一切識無邊處、入無所有無所有處、具足住解脫；(七)超一切無所有處、入非想非非想處、具足住解脫；(八)超一切非想非非想處、入想受滅身作證、具足住解脫。」


�  [1]《阿毘達磨俱舍論》卷25〈6 分別賢聖品〉(大正29，130a8-9)： 


「見斷惑，迷諦理起名依無事。


修所斷惑，迷麁事生名依有事。」


[2]另參見印順導師著(《成佛之道》p.232)：「照後代論師的分析條理起來，煩惱是非常多的。但大體可分為二類：


一、見道所斷的煩惱，是以智慧的體見法性而斷的那部分，也稱為見惑。


二、修道所斷的煩惱，是要從不斷的修習中，一分一分斷除的，也叫做修惑。」


� 《雜阿含經》卷26 (707經) (大正2，189 c15-20)：「世尊告諸比丘：有五障、五蓋煩惱於心，能羸智慧。障閡之分，非明、非正覺，不轉趣涅槃。何等為五？謂貪欲蓋、瞋蓋、睡眠蓋、掉悔蓋、疑蓋。如此五蓋，為覆為蓋，煩惱於心，令智慧羸，為障閡分，非明、非等覺，不轉趣涅槃。」


�  [1]《息諍因緣經》卷1 (大正 1，906c11-27 )： 


「有六種和敬法：汝等諦聽，如理作意如善記念，今為汝說。何等為六：


◎所謂於其身業行慈和事，常於佛所淨修梵行，於諸正法尊重禮敬，如理修行，於苾芻眾和合共住，此名身業和敬法；


◎復於語業，出慈和語無諸違諍，此名語業和敬法；


◎復於意業，起慈和意無所違背，此名意業和敬法；


◎又復若得法利及世利養，悉同所受，或時持鉢次第行乞，隨有所得飲食等物，白眾令知，與眾同受勿私隱用，若眾同知者，即同梵行，此名利和敬法；


◎又復於戒不破不斷，戒力堅固離垢清淨已，知時知處普徧平等，應受施主飲食供養，如是淨戒同所修，同所了知，同修梵行，此名戒和敬法；


◎又復若見聖智趣證出離之道，乃至盡苦邊際，於如是相如實見已，同一所作，同所了知，同修梵行此名見和敬法；


如是等名為六和敬法。」


[2]參見印順導師著《佛法概論》p.21：「正法的久住，要有解脫的實證者，廣大的信仰者，這都要依和樂清淨的僧團而實現。僧團的融洽健全，又以和合為基礎。依律制而住的和合僧，釋尊曾提到他的綱領，就是六和敬。六和中，「見和同解」、「戒和同行」、「利和同均」，是和合的本質；「意和同悅」、「身和同住」、「語和無諍」，是和合的表現。」


� 《長阿含經》卷2〈遊行經〉第2(大正 1，11b-12a )：


「七不退法者：


一曰：數相集會，講論正義，則長幼和順，法不可壞。


二曰：上下和同，敬順無違，則長幼和順，法不可壞。


三曰：奉法曉忌，不違制度，則長幼和順，法不可壞。


四曰：若有比丘力能護眾，多諸知識，宜敬事之，則長幼和順，法不可壞。


五曰：念護心意，孝敬為首，則長幼和順，法不可壞。


六曰：淨修梵行，不隨欲態，則長幼和順，法不可壞。


七曰：先人後己，不貪名利，則長幼和順，法不可壞。


◎佛告比丘：「復有七法，令法增長，無有損耗 ──


一者、樂於少事，不好多為，則法增長，無有損耗。二者、樂於靜默，不好多言。三者、少於睡眠，無有昏昧。四者、不為群黨，言無益事。五者、不以無德而自稱譽。六者、不與惡人而為伴黨。七者、樂於山林閑靜獨處。如是比丘，則法增長，無有損耗。」


◎佛告比丘：「復有七法，令法增長，無有損耗。何謂為七 ──


一者、有信，信於如來、至真、正覺，十號具足。二者、知慚，恥於己闕。三者、知愧，羞為惡行。四者、多聞，其所受持，上中下善，義味深奧，清淨無穢，梵行具足。五者、精勤苦行，滅惡修善，勤習不捨。六者、昔所學習，憶念不忘。七者、修習智慧，知生滅法，趣賢聖要，盡諸苦本。如是七法，則法增長，無有損耗。」


◎佛告比丘：「復於七法，令法增長，無有損耗。何謂為七 ──


一者、敬佛，二者、敬法，三者、敬僧，四者、敬戒，五者、敬定，六者、敬順父母，七者、敬不放逸。如是七法，則法增長，無有損耗。」


◎佛告比丘：「復有七法，則法增長，無有損耗。何謂為七法 ──


一者、觀身不淨，二者、觀食不淨，三者、不樂世間，四者、常念死想，五者、起無常想，六者、無常苦想，七者、苦無我想。如是七法，則法增長，無有損耗。」


◎佛告比丘：「復有七法，則法增長，無有損耗。何謂為七 ──


一者、修念覺意，閑靜無欲，出要無為；二者、修法覺意；三者、修精進覺意；四者、修喜覺意；五者、修猗覺意；六者、修定覺意；七者、修護覺意。如是七法，則法增長，無有損耗。」


�  [1]《長阿含經》卷9（第10經）(大正1，55c21-26)：「云何八生法？謂八大人覺：道當少欲，多欲非道。道當知足，無厭非道。道當閑靜，樂眾非道。道當自守，戱笑非道。道當精進，懈怠非道。道當專念，多忘非道。道當定意，亂意非道。道當智慧，愚癡非道。」


[2]另參見《佛說八大人覺經》(大正17，715b6-c2)： 


「為佛弟子，常於晝夜，至心誦念，八大人覺。


第一覺悟：世間無常，國土危脆；四大苦空，五陰無我；生滅變異，虛偽無主；心是惡源，


形為罪藪。如是觀察，漸離生死。


第二覺知：多欲為苦，生死疲勞，從貪欲起；少欲無為，身心自在。


第三覺知：心無厭足，唯得多求，增長罪惡；菩薩不爾，常念知足，安貧守道，唯慧是業。


第四覺知：懈怠墜落；常行精進，破煩惱惡，摧伏四魔，出陰界獄。


第五覺悟：愚癡生死。菩薩常念，廣學多聞，增長智慧，成就辯才，教化一切，悉以大樂。


第六覺知：貧苦多怨，橫結惡緣。菩薩布施，等念冤親，不念舊惡，不憎惡人。


第七覺悟：五欲過患。雖為俗人，不染世樂；念三衣，瓶鉢法器；志願出家，守道清白；梵行高遠，慈悲一切。


第八覺知：生死熾然，苦惱無量。發大乘心，普濟一切；願代眾生，受無量苦；令諸眾生，畢竟大樂。


如此八事，乃是諸佛菩薩大人之所覺悟。精進行道，慈悲修慧，乘法身船，至涅槃岸；復還生死，度脫眾生。以前八事，開導一切，令諸眾生，覺生死苦，捨離五欲，修心聖道。若佛弟子，誦此八事，於念念中，滅無量罪；進趣菩提，速登正覺；永斷生死，常住快樂。」


�  《雜阿含經》卷18〈490經〉(大正2，127a21-23)：


「所謂結者，云何為結？舍利弗言：結者，九結，謂愛結、恚結、慢結、無明結、見結、他取結、疑結、嫉結、慳結。」


�  (僧)＋者【宋】【元】【明】【宮】。(大正26，55d，n.4)


�  解＋(脫)【宋】【元】【明】【宮】。(大正26，55d，n.5)


�  故＝名【宋】【元】【明】【宮】。(大正26，55d，n.6)


�  參見《大方等大集經》卷27〈無盡意菩薩品〉第12(大正13，186b16-c13)。


�  性＝姓【宋】【元】【明】【宮】。(大正26，55d，n.7)


� 《大乘理趣六波羅蜜多經》卷10〈10 般若波羅蜜多品〉(大正8，913b16-24)：「復有處善巧，所謂了眼、耳、鼻、舌、身、意處皆悉是空，亦無見、聞、覺、知之相，名法處智。復有了法處智，了色、聲、香、味、觸、法處自性空寂，非眼、耳、鼻、舌、身、意處境界相，名了法處智。復有處善巧，謂眼處，耳、鼻、舌、身、意處，法性空寂、無我我所。色處，聲、香、味、觸、法處，法性皆空、無我我所，非相應非不相應，非善法非不善法，不增不減，無有二相，本來空寂，是名菩薩摩訶薩處善巧智。」


� 〔佛〕－【宋】【元】【明】【宮】。(大正26，55d，n.8)


�  無＝不【宋】【元】【明】【宮】。(大正26，55d，n.9)


�  [1]《摩訶般若波羅蜜經》卷23〈三次品〉第75(大正8，385b9-c13)： 


      「須菩提！云何菩薩摩訶薩修念佛？


      菩薩摩訶薩念佛，不以色念，不以受、想、行、識念。何以故？是色自性無，受、想、行、識自性無；若法自性無，是為無所有。何以故？無憶故，是為念佛� HYPERLINK "http://127.0.0.1:2000/accelon/" \l "5" ��。


      ◎復次，須菩提！菩薩摩訶薩念佛，不以三十二相念，亦不念金色身，不念丈光，不念八十隨形好。何以故？是佛身自性無故；若法無性，是為無所有。何以故？無憶故，是為念佛。


      ◎復次，須菩提！不應以戒眾念佛，不應以定眾、智慧眾、解脫眾、解脫知見眾念佛。何以故？是眾無有自性，若法無自性，是為無所有。何以故？無憶故，是為念佛。


      ◎復次，須菩提！不應以十力念佛，不應以四無所畏、四無礙智、十八不共法念佛，不應以大慈大悲念佛� HYPERLINK "http://127.0.0.1:2000/accelon/" \l "13" ��。何以故？是諸法自性無，若法自性無，是為非法；無所念，是為念佛� HYPERLINK "http://127.0.0.1:2000/accelon/" \l "14" ��。


      ◎復次，須菩提！不應以十二因緣法念佛，何以故？是因緣法自性無。若法自性無，是為非法；無所念，是為念佛。


      如是，須菩提！菩薩摩訶薩行般若波羅蜜時，應念佛，是為菩薩初發意次第行、次第學、次第道。是菩薩摩訶薩、次第行、次第學、次第道中住，能具足四念處、四正勤、四如意足、五根、五力、七覺分、八聖道分，修行空三昧、無相、無作三昧，乃至一切種智，諸法性無所有故。是菩薩知諸法性無所有，是中無有性，無無性。」


[2]另參見《大智度論》卷87〈釋次第學品〉(大正25，667b10-c5)。


�  [1]參見瓜生津隆真《十住毘婆沙論Ⅰ》﹙《新國譯大藏經》〈釋經論部〉12，p.215﹚：「所依


賴的迷的世界，即凡夫依賴的六趣。」


[2] 歸趣：指歸，意向。 晉  杜預 《＜春秋經傳集解＞序》：“其經無義例，因行事而言，      


則傳直言其歸趣而已。（《漢語大詞典（五）》，p.367）


�  參見《十住毘婆沙論》卷7〈歸命相品〉第14（大正26，55a26-b8）。

